
KIRISH 

Dorivor sut qushqo’nmas – O‘zining shifobaxsh xususiyatlari tufayli 

ko’plab mintaqada iqlimlashtirilgan o’simlik-sut qushqo’nmas ko’pchilik 

maʼlum va mashhurdir. Asil vatani Hindiston bo’lgan bu o’simlik 2000 yildan 

beri xalq tabobatida foydalanib kelingan. O’simlikning barglari singan 

vaqtda ajrab chiqadigan sutsimon suyuqlik sut qushqo’nmas nomini olishiga 

sabab boʻlgan. 

Ko‘pchilik ilmiy manbalarda tuproq, dorivor o‘ simliklarning makro- va 

mikroelementlar tarkibi [1, 2, 3], ulardan tibbiyotda va xalq tabobatida 

foydalanish, tarkibida og‘ ir metallarni to‘ planishi [4], farmatsevtikada dori 

vositalari, oziq-ovqat mahsulotlari ishlab chiqarish va ularning iqtisodiy 

samaradorligi hamda tuproq-o‘ simliklarning biogeokimyoviy xususiyatlari 

bo‘ yicha ma’ lumotlar keltirilgan [6] 

TADQIQOT MATERIALLARI VA METODOLOGIYASI 

Morfologik tuzilishiga koʻra o’simlik bir yillik va ikki yillik o’simlik 

hisoblanadi. Balandligi 90-145 sm bo’lib poyasi oddiy baʼzi vakilida 

shoxlangan tikansiz. O’ziga xos tikanli barglari poyada ketma-ket joylashgan. 

Barg yaprog’ining chetlari o’yilgan va barg yaprogʻining tikanli boʻlishi 

o’simlikni turli o’txo’r hayvonlardan himoya qilishga moslashgan. Guli pushti 

to’q qizil va oq rangda bo’lib 2 jinsli naysimon tuzilishda.Ildiz sistemasi 

baquvvat o’q ildiz. Mevalari oilasi uchun umumiy boʻlgan doncha meva. Sut 

qushqo’nmas aslida begona oʻt o’simlik. Lekin koʻp dorivorlik xossalarini 

o’zida jamlagani tufayli ekib o’stiriladi. 

Xususan, o’simlikni yurtimizning janubiy viloyatlarida ya’ni Surxondaryo 

va Qashqadaryoda ko’plab maydonlarda ekib oʻstirilmoqda. 

Tadqiqot natijalari: 

Qushqo’nmas urug’i ekstraktlarining flavonoid tarkibi 

1-jadval 

№ Xom ashyo Flavonoidlar miqdori, mg/100 ml 

va ekstragent 

nisbati 
robinin 

gipolae

tin 
lyuteolin rutin kversetin 

Umumiy 

miqdori 

1 1:10 0,198 0,22 3,81 3,11 1,71 9,048 

2 1:20 0,066 0,19 4,93 2,77 1,26 9,216 

3 1:30 0,048 0,17 4,79 2,53 1,05 8,588 

4 1:40 0,051 0,051 0,14 4,12 2,04 1,68 

 

 

1-jadvaldan ko’rinib turibdiki, xom ashyo va ekstragent niosbati 1:20 

bo’lganda flavonoidlar maksimal darajada eritmaga o’tadi. Ayniqsa 

lyuteolin 4,93 mg/100ml-ni tashkil etib, o’rganilayotgan flavonoidlar orasida 

miqdori yuqori ekanligi aniqlandi. Xom ashyo va ekstragent nisbati 1:40 

bo’lganda, flavonoidlar juda kam miqdeorda erituvchiga o’tagan va 

umumiy miqdori 1,68  mg/100ml –ni tashkil etadi. Demak flavonoidlar va 

flavolignanlar xom ashy ova ekstragent nisbati 1:20 bo’lganda maksimal 

darajada eritmaga o’tadi. 

Shuningdek qushqo’nmas urug’i tarkibidagi aminokislotalar miqdori 

aniqlandi(2-jadval). Qushqo’nmas urug’i tarkibida 18 ta aminokislota 

mavjudligi aniqlandi, metionin va gistidin aniqlanmadi. Qushqo’nmas uru’g’i 

tarkibidagi aminokislotalar umumiy miqdori 7.09mg/g –ni tashkil etadi. [7 ] 

 

Qushqo’nmas urug’i tarkibidagi aminokislotalar miqdori 

2-jadval 

№ Aminokislota nomi Aniqlangan 

miqdori, 

mg/g 

1 Asparagin kislota 0,045 

 № Aminokislota 

nomi 

Aniqlangan 

miqdori, mg/g 

11 Prolin 0,310 

12 Tirozin 0,520 

2 Glutamin kislota 0,415 

3 Serin 0,062 

4 Glitsin 0,057 

5 Asparagin 0,581 

6 Glutamin 0,193 

7 Sistein 0,373 

8 Treonin 0,591 

9 Argenin 0,403 

10 Alanin 0,645 
 

13 Valin 0,680 

14 Мetionin - 

15 Izoleysin 0,329 

16 Leysin 0,340 

17 Gistidin - 

18 Triptofan 0,265 

19 Fenilalanin 0,565 

20 Lizin 0,205 

Σ 7,099 mg/g 

Labaratoriya sharoitida tayorlangan shifobaxsh ichimlik retsepti 

 

№ Ichimlikning tarkibiy qismi miqdori O’lchov birligi 

1 Olma konsentrati (69,5%) 200 Ml 

2 Qushqo’nmas urug’i konsentrati (38%) 20 Ml 

3 Zanjabil ildizmeva konsentrati (27%) 20 Ml 

4 Shaker 10 G 

5 Limon kislotasi 1,5 G 

6 Distillangan suv bilan 1000 ml-ga yetkiziladi 

 

TADQIQOT NATIJALARI 

Sut qushqo’nmas kimyoviy tarkibini asosan flavonoidlar tashkil etadi. 

Flavonoidlardan silibinin, silikristin, isosilybin, silidianin va silimarin uchraydi. 

Bundan tashqari tashqari alkaloidlar, saponinlar, yog’ kislota oqsil A, E, F, K 

vitaminlar va B guruhiga mansub darmon dorilar, gistamin, smolalar mavjud. 

Shu bilan birga makro va mikro elementlar mavjud boʻlib 1 gr moddada 1.16 

mg ruh (sink), 16.58 mg kaltsiy, 9.3 mg kaliy, 4.2 mg magniy, 0.08 mg temir 

moddalari bor. 

Qushqo’nmas o’simligidan tibbiyotda va xalq tabobatida ishlatiladi. 

Xususan yetilgan doncha mevalaridan tibbiyotda spirt va suvli ekstrakti 

olinadi. Sut qushqo’nmasni dorivorlik xususiyatlari o’zida namoyon qiluvchi 

organlari ichida urugʻlari beqiyos ahamiyatga molikdir. Urugʻlaridan sovuq 

presslash jarayonini orqali olingan moylari va o’ziga xos kukunlari koʻplab 

kasalliklarga qarshi ishlatiladi. Uning urugʻlari yuqorida aytganimizdek 

silimarin flavonoidini mavjudligi tufayli antioksidant va yallig’lanishga qarshi 

ishlatiladi. Shu xossasiga koʻra, sut qushqo’nmas o’simligi nazariy jihatdan 

surunkali yallig’lanishlar, jigarning toksik shikastlanishi, surunkali gepatit, sirroz, 

yurak qon tomir kasalliklari, o’t qopi kasalliklari o’t qopidagi tosh shu bilan 

birga saraton kasalliklarga qarshi ishlatiladi. 

Sut qushqo’nmasni surunkali gepatit va sirrozda qoʻshimcha ravishda 

terapiya sifatida, nur va kimyoterapiya kurslaridan keyin tavsiya qilinadi. 

Chunki sut qushqo’nmas antioksidant xossalari tufayli jigarni zararli 

toksinlardan tozalab jigarning yallig’langan hujayralarni kamaytiradi, va 

jigarni sogʻlom hujayralar sonini koʻpaytirishga xizmat qiladi. Miya bilan 

bogʻliq boʻlgan turli xil asab kasalliklari davolashda va Parkinson 

xastaliklarida ham davo choralari sifatida qabul qilinadi. Yoshga bogʻliq 

xotira pasayishini sekinlashtirish holati ham mavjud biroq ,bu holat 

labaratoriya sut emizuvchilar hayvonlarida amalga oshirilgan va 

tasdiqlangan boʻlsada, insonlar ustida hali tekshiruv oʻtkazishmagan. Sut 

qushqo’nmas o’simligidan yana insonlar orasida koʻp uchrovchi qandli 

diabet kasaliga qarshi foydalanilishi mumkin. 

O‘simlik birikmalari qandli diabet kasaliga qarshi kurashib, toʻqimalarni 

insulin gormoniga sezgirligini yaxshilab, qonda, glyukoza miqdorini 

kamaytirish va hujayralarda gulkozani gilikogenga aylantirishni ta’minlaydi. 

Husnbuzarlarni davolashda va immunitetni oshirishda ham foydalanadi. Sut 

qushqo’nmas o’t suyuqlikni ishlab chiqarishni kuchaytirish qobiliyati orqali 

organizmdagi yogʻ miqdorini emulsiya keltirish holatini yaxshilab xolisterin 

darajasini pasaytiradi. Bu xossasi orqali yurak qon-tomir kasalliklari, poliartrit, 

varikoz tomir kasalliklarini oldini oladi. Bundan tashqari, ona suti ishlab 

chiqarishni yaxshilab, ushbu jarayonni kuchaytiradi. Oʻsimlikni bu xususiyatini 

amalga oshirishda uning choylaridan xalq tabobatida foydalanish mumkin. 

Ya’ni ushbu oʻsimlikning choy mahsulotlari ona suti ishlab chiqaradigan 

garmon prolaktinni faoliyatini kuchaytirish qobiliyati mavjud. 

TEOʻsimlik mahsulotini chiqish shakllari: tabletka holida, kukun, suvli 

ekstrakti holida va damlama choylar shaklida chiqariladi. 

Har bir o’simlik mahsulotlaridan foydalanishda me’yoriy qoidalariga 

amal qilish maqsadga muvofiq boʻladi. Shu jihatdan sut qushqo’nmas 

o’simligidan ham mumkin boʻlgan 

holatlarda shifokor koʻrsatmasiga binoan qabul qilinadi. Mahsulotni 

yuqori sezuvchanlik, 18 

yoshgacha boʻlgan bolalar, homilador va emizikli ayollarga shifokor 

koʻrsatmasiga binoan tavsiya etiladi. Mahsulotni qabul qilinganda nojoʻya 

xolatlar qorin dam boʻlishi, koʻngil aynishi, bosh ogʻrishi, ich ketishi yoki ich 

qotishi holatlari yuz berishi mumkin. Bunday holatlarda shifokorga murojaat 

qilish kerak. 

Sut qushqo’nmas o’simligidan nafaqat tibbiyot sohasida foydalanib 

qolmay, kosmetologiyada ham soch va tirnoqlar holatini yaxshilash 

xossalariga ega. Ayniqsa sochlarni parvarish qilishda oʻsimlik yogʻi juda yaxshi 

samara beradi. Uy sharoitida sochlarni laminatsiya qilinadi. Soch hujayralar 

soni koʻpayib, yangilashda, qazg’oqni davolashda va sochlarni jilovlantirib 

tez oʻsishida foydalanadi. 

Xalq tabobatida dorivor maqsadlar uchun urugʻlaridan choy yoki 

qaynatma tayyorlash mumkin. Mahsulot choyini tayyorlash uchun 1 choy 

qoshiqda urugʻlaridan olib 1 stakan qaynoq suv quyiladi va yaxshilab 

aralashtiriladi, 1-2 soatga damlab qoʻyiladi. Shundan soʻng kun mobaynida 

ovqatlanishdan yarim soat oldin 90 yoki 100 ml kuniga 3 marta issiq shaklda 

ichish lozim. Mahsulotni qaynatmasini tayyorlash uchun 25-30 g urugʻlari 

ezilib, qaynoq 0,5 litr suvga qoʻshiladi. Qaynatma 2 barobar kamayguncha 

qaynatiladi. Uni bir osh qoshiqdan ovqatlanishdan yarim soat oldin, kuniga 3 

marta qabul qilinadi. Qabul qilish vaqti 1 oy mahsulot kukuni ham muhim 

dorivor eritma tayyorlashda foydalaniladi. Bunda urugʻlarni ezib kukun holiga 

keltiriladi. Kukunidan 1 choy qoshiq olib suv yoki sharbat bilan kuniga 2 

marotaba ichish kerak. Bundan tashqari kukunini sut bilan ham ichish 

mumkin. Sut qushqo’nmas yogʻi ham juda foydali xisoblanadi[6] 

Ovqatdan damlamalari singari yarim soat oldin ichiladi. Shu bilan birga 

yoʻgʻini ovqatga qoʻshib isteʼmol qilinsa boʻladi. Yoʻgʻini qabul qilish kursi 30-60 

kunga moʻljallangan boʻlib, soʻng 30 kun toʻxtatib yana keyin davom ettirish 

mumkin. 

Mamlakatimizda ham sut qushqo’nmas o’simligidan shifobaxsh choylari 

ishlab chiqarish keng yoʻlga qoʻyilgan. Xususan Fargʻona viloyatida 

joylashgan Mehrigiyo korxonasi ham yetakchi oʻrinda turadi. Bu korxonaning 

sut qushqo’nmas o’simligidan tayyorlangan choylariga zaytun barglari 

qoʻshib ishlab chiqarilmoqda. Choylarning zaytun barglari bilan qoʻshib 

chiqishiga asosiy sababi yashirin infeksiyali kasalliklarda zaytun barglari 

infeksiyalarni qarshi tabiiy tanlab oluvchi vosita boʻladi. Zaytun barglaridagi 

oleuropein moddasi shu xususiyatni ta’minlaydi. 

XULOSA 

Xulosa qilib aytganimizda, bizning asosiy maqsadimiz sut qushqo’nmas 

dorivor oʻsimlikni shifobaxsh xususiyatlari toʻliq oʻrganib mamlakatimizda 

moslashish imkoniyatlarini kengaytirib sut qushqo’nmas oʻsimligini plantatsiya 

markazlarini tashkil etgan holda aholiga sifatli tibbiy mahsulotlarni taqdim 

etish va shifobaxsh mahsulotlarni ( ichimliklarini) tayorlashdir. Chunki kun 

sayin dunyoda dorivor oʻsimliklar xomashyosidan olinadigan tabiiy dorilarga 

talab ortmoqda. Biz nafaqat dori balki kundalik ozuqa mahsuloti sifatida 

tadbiq etmoqchimiz. Shu sababli jahon miqyosida, Oʻzbekistonning tabiiy 

dorilar oʻsimliklari xomashyosini brendiga ega boʻlishi bizning oldimizda 

turgan dolzarb vazifalardandir 

